
 Füssje (Jo, su e Mädche moss ich hann) 
 

Joh, ich wonn noch bei d’r Mama sick zweiunviezich Johr, 

ben Fleischer he om Schlaachhoff un bisher wor alles klor. 

krieh jede Daach zo esse, un och et Bett jemaaht, 

Socke, Hemp un Ongerbotz sinn immer fein parat. 

Sick Mondaach wonnt e Mädsche bei uns he visavieh, 

un wenn se naaks am Fenster steht, dann krieh ich weeche Knee. 

Die Mamm, die joof m’r alles sick zweiunviezich Johr, 

doch eens widd se verjesse hann, dat es m’r langsam klor: 

 

Joh, su e Mädsche moss ich hann, dat wat m’r richtich packe kann, 

su e Füssche met ener Brell, dat es doch alles, wat ich well. 

Joh su e Mädsche met vell Hätz, eins, dat mech jähn hätt un joot bütz, 

un wenn se dann noch koche kann, dann jefällt se och d’r Mamm. 

 

Jetz stonn ich he am Fenster, dat mäht mich fass verröck. 

Ich hann dech jefonge, un du bess ming jrößtes Jlöck. 

Treck morje noh der Arbeit, do schnapp ich mir de Mamm, 

un frooch se, ob dat met demm Mädsche veleech jätt wede kann. 

 

Joh, su e Mädsche moss ich hann ……………… 

 

Jetz benn ich zweiunfuffzich un de Mamm an d’r Himmelsdür. 

Dat Füssche es verhierot, ävver leider net met mir. 

 

La, la, la …….. 

Ach Mamm, wat wör dat schön, wenn du jetz he noch bei mir wörs, 

noch einmal deine sellevs jemachte einjelechtje Schweinskopfsülze, 

ävver su e Mädsche hätt ich joh och jähn. 

 

Joh, su e Mädsche moss ich hann ……………… 
 

 

 

 


